
განათლების ხარისხის განვითარების ეროვნული ცენტრის დირექტორის 2018 წლის 2 
თებერვლის #79 ბრძანებით შეიქმნა მონიტორინგის ექსპერტთა ჯგუფი, რომელმაც შეაფასა 
ცენტრის მიერ სსიპ იაკობ გოგებაშვილის სახელობის თელავის სახელმწიფო 
უნივერსიტეტისგან გამოთხოვილი დოკუმენტაციის მოქმედ სტანდარტებთან შესაბამისობა. 
ცენტრის მიერ გამოთხოვნილ იქნა შემდეგი დოკუმენტაცია:  

• სტრატეგიული და სამოქმედო გეგმები და მათი შესრულების ანგარიში; 
• შიდა ხარისხის უზრუნველყოფის მარეგულირებელი დოკუმენტაცია; 
• სტრუქტურული              ერთეულების              ფუნქციების              განმსაზღვრელი 

დოკუმენტი/დოკუმენტები; 
• ბოლო  5  წლის  განმავლობაში  სტუდენტების  ჩარიცხვის  მაჩვენებლები  და  

ზოგადი ტენდენცია; 
• პროგრამების  მიხედვით  განხორციელებული  ანალიზი,  თუ  რამდენად  

შეესაბამება პროგრამის განმახორციელებელი პერსონალის რაოდენობა 
სტუდენტების რაოდენობას. 

ექსპერტთა ჯგუფის მოთხოვნით, სსიპ იაკობ გოგებაშვილის სახელობის თელავის 
სახელმწიფო უნივერსიტეტის მიერ, ცენტრში ავტორიზაციის ექსპერტთა ჯგუფის მოთხოვნის 
საფუძველზე დამატებით წარმოდგენილი იქნა შემდეგი დოკუმენტები: 

• პროფესორთა დატვირთვის სქემა (მოქმედი და სამუშაო ვერსია); 
• პროგრამის შედეგების მიღწევადობის მონიტორინგის შედეგები; 
• უსდ-ის მიერ ჩატარებული სტუდენტებისა და პერსონალის გამოკითხვის შედეგები; 
• საგამოცდო ცენტრის სტატისტიკური ანალიზის დოკუმენტი; 
• სტუდენტებისა და პერსონალის თანაფარდობა. 

 
უსდ-ის შესახებ: 
სსიპ იაკობ გოგებაშვილის სახელობის თელავის სახელმწიფო უნივერსიტეტმა ავტორიზაცია 
მიიღო 2011 წლის 18 აგვისტოს (2012/2013 სასწავლო წლიდან წლის ხუთი წლის ვადით). 
საქართველოს განათლების ხარისხის განვითარების ეროვნულმა ცენტრმა განუსაზღვრა 
სტუდენტთა მაქსიმალური რაოდენობის ქვოტა - 2697, მათ შორის 80 პროფესიული 
სტუდენტისთვის, 2014 წლიდან თესაუს მოთხოვნით დამატებულ იქნა 120 პროფესიული 
სტუდენტი, ანუ სულ 200 პროფესიული სტუდენტი.  ამჟამად უნივერსიტეტში მოქმედებს 46 
აკრედიტებული პროგრამა: ბაკალავრიატი - 22; ერთსაფეხურიანი - 1;  მაგისტრატურა - 11; 
დოქტორანტურა-10; ქართულ ენაში მომზადების პროგრამა -1; მასწავლებლის მომზადების 
პროგრამა -1;  პროგრამებზე სულ ირიცხება 1372 სტუდენტი. უნივერსიტეტის მიერ 
მოწოდებულ სტუდენტთა და პერსონალის თანაფარდობის ცხრილში მითითებულია 107 
აკადემიური პერსონალი, აქედან  - ასისტენტი -  7 ;  ასისტენტ-პროფესორი - 27;  ასოცირებული  
-55 ;   პროფესორი -  18.  
 
რეკომენდაციები: 
 

• აუცილებელია შემუშავდეს სტრატეგიული გეგმის შემუშავების წესი/პროცედურა, 
რითაც უზრუნველყოფილი იქნება ყველა დაინტერესებული მხარეთა ჩართულობა, 

 



ასევე, შესრულებული სამუშაოების შეფასების სისტემა, სტრატეგიის გადახედვის 
პერიოდულობა და პროცედურები.  

• იმისათვის, რომ  წარმოდგენილი შვიდწლიანი განვითარების სტრატეგიული გეგმა 
(2015-2022) იყოს რეალურად გამოყენებადი/ფუნქციური დოკუმენტი, 
მნიშვნელოვანია უსდ-ს მიერ შემუშავებული მოკლევადიანი/საშუალოვადიანი 
სამოქმედო გეგმები ეყრდნობოდეს/ასახავდეს და დაკავშირებული იყოს სწორედ 
გრძელვადიან სტრატეგიასთან (მიზნებთან, ამოცანებთან, განხორციელების 
გზებთან, შესრულების ინდიკატორებთან/საპროგნოზო მაჩვენებლებთან); 

• სტრატეგიული სამოქმედო გეგმის შესრულების ანგარიშებში აუცილებელია 
წარმოდგენილი იყოს, არა მხოლოდ ფაქტობრივი ინფორმაცია, არამედ 
სტატისტიკური მონაცემები, შედეგების შეფასება და ანალიზი. 

• სამოქმედო გეგმის შესრულების ანალიზი აუცილებელია მოიცავდეს არა მარტო 
მიმდინარე წლის სამოქმედო გეგმით გათვალისწინებული მიზნების/ამოცანების 
შესრულების შედეგებს, არამედ გრძელვადიანი განვითარების სტრატეგიული 
გეგმით გათვალისწინებული მიზნების/ამოცანების შესრულების საკითხებს 
(შედარებითი ანალიზი საპროგნოზო მაჩვენებლებთან/ნიშნულებთან მიმართებაში) 
(განვითარების სტრატეგიული გეგმა (2015-2022); დანართი 1, გვ. 53-74), რათა 
შესაძლებელი გახდეს იმის შეფასება, თუ რამდენად უახლოვდება ან შორდება უსდ 
2022 წლის საპროგნოზო მდგომარეობას.  

• რეკომენდებულია ანგარიშებში წარმოდგენილი იყოს მხოლოდ რელევანტური 
ინფორმაცია, სტრუქტურირებული სახით და სისტემურად, რათა ნათლად ჩანდეს 
სამოქმედო გეგმაში წარმოდგენილი საპროგნოზო მაჩვენებელების  შესრულების 
ხარისხი; 

• მნიშვნელოვანია, რომ უნივერსიტეტს შეეძლოს, დოკუმენტურად დაადასტუროს 
შემუშავებული შიდა ხარისხის უზრუნველყოფის მექანიზმების განხორციელების 
პროცესები;   

• სტუდენტთა და პროფესორთა გამოკითხვა უნდა ჩატარდეს ანონიმურად, 
სასურველია უნივერსიტეტის შიდა საინფორმაციო სისტემის საშუალებით, რომ 
უზრუნველყოს გამოკითხულთა გულწრფელობა და ინფორმაციის სისწორე, ასევე 
აღნიშნული მექნიზმი ხელს შეუწყობს, რომ ეფექტურად განხორციელდეს 
გამოკითხვის შედეგების ანალიზი და დაიგეგმოს შემდგომი ნაბიჯები; 

• კითხვარები უნდა იყოს შედგენილი იმგვარად, რომ შესაძლებელი იყოს 
პროგრამების, კურსებისა და სტუდენტების მომსახურების ხარისხთან 
დაკავშირებული კონკრეტული პრობლემების გამოვლენა; 

• ხარისხის უზრუნველყოფის მიზნით, აუცილებელია, რომ ერთი და იგივე ტიპის 
გამოკითხვები ტარდებოდეს წინასწარ განსაზღვრული პერიოდულობით, რათა 
შესაძლებელი იყოს პროგრამის თუ სწავლების ხარისხის გაუმჯობესების 
ტენდენციაზე დაკვირვება;   

• ხარისხის უზრუნველყოფის სამსახურმა უნდა მოახდინოს კითხვარების შედეგების 
სრული ანალიზი და შეიმუშავოს კონკრეტული ქმედებები გამოკითხვის შედეგად 
გამოვლენილი ხარვეზების აღმოფხვრისთვის; 

• უნივერსიტეტმა უნდა ჩაატაროს ფინალური გამოცდების შედეგების ანალიზი და 
შეიმუშავოს კონკრეტული ქმედებები სტუდენტთა აკადემიური მოსწრების 
გასაუმჯობესებლად.  

 



• მნიშვნელოვანია, რომ უნივერსიტეტში შეიქმნას სტუდენტთა მომსახურების და 
კარიერული განვითარების ცენტრები; 

• მნიშვნელოვანია, რომ უნივერსიტეტს ჰქონდეს წვდომა საერთაშორისო 
ელექტრონულ ბაზებზე, რომლებიც შეესაბამება თითოეული პროგრამის სპეციფიკას.   

• მნიშვნელოვანია, რომ უნივერსიტეტმა შეიმუშავოს მექანიზმები 
მცირეკონტიგენტიან პროგრამებზე სტუდენტების მოსაზიდად; 

• უსდ-მ უნდა გამოავლინოს კონკრეტულ პროგრამებზე ჩარიცხულ სტუდენტთა 
რაოდენობის კლების მიზეზები; 

• მნიშვნელოვანია, რომ ახალი პროგრამების შემუშავებისას უნივერსიტეტმა 
უზრუნველყოს ყველა დაინტერესებული მხარის, მათ შორის დამსაქმებელთა 
ჩართულობა და ჩაატაროს წინასწარი კვლევები, რომ თავიდან აირიდოს ისეთი 
პროგრამების განხორციელება, სადაც სტუდენტთა მცირე კონტიგენტი ვერ 
უზრუნველყოფს პროგრამის მდგრადობას.     

• სასურველია, უნივერსიტეტმა განსაზღვროს თითოეული პროფესორის საათობრივი 
დატვირთვის ბადე ყველა პროგრამის მიხედვით.  

 
 
შემაჯამებელი დასკვნა: 
 
უნივერსიტეტის სტრატეგიული განვითარების გეგმა და სამოქმედო გეგმები საჭიროებს 
განახლებას და ერთმანეთთან შესაბამისობაში მოყვანას, ისევე როგორც ყველა 
დაინტერესებული მხარის ჩართულობას. სამოქმედო გეგმების შესრულება სრულად უნდა 
აისახებოდეს უსდ სტრატეგიული განვითარების გეგმის ანგარიშებში, შეუსრულებელი 
პუნქტების ანალიზითა და მიზეზების მითითებით. უსდ-მ უნდა გააუმჯობესოს შიდა 
ხარისხის უზრუნველყოფის მექანიზმების განხორციელება და უზრუნველყოს ყველა 
დაინტერესებული მხარის ჩართულობა როგორც პროგრამების განვითარებაში და 
სტუდენტთა კონტიგენტის დაგეგმვაში, ისე ხარისხის უზრუნველყოფაში.  
  

 



1. უსდ-ის მისია და სტრატეგიული განვითარება 
 

გეგმიური მონიტორინგის განხორციელებისათვის, დაწესებულების მიერ წარმოდგენილ 
დოკუმენტაციაზე დაყრდნობით, ექსპერტთა ჯგუფის მიერ  დადგინდა შემდეგი: 

უსდ-ს მიერ მტკიცებულების სახით წარმოდგენილია შვიდწლიანი განვითარების 
სტრატეგიული გეგმა (2015-2022), ხოლო სამწლიანი სამოქმედო გეგმა არ არის 
წარმოდგენილი; 

განვითარების სტრატეგიულ გეგმაში (2015-2022) წარმოდგენილი (დანართი 1, გვ. 53-74) 
ამოცანები და განხორციელების გზები უკავშირდება უსდ-ს მიერ განსაზღვრულ ძირითად 
სტარტეგიულ მიზნებს და ეფექტიანი განხორციელების შემთხვევაში, უზრუნველყოფს მათ 
მიღწევას; 

განვითარების სტრატეგიულ გეგმაში (2015-2022) წარმოდგენილი (დანართი 1, გვ. 53-74) 
სტრატეგიული მიზნების განხორციელების შედეგების გაზომვის ინდიკატორები, 
გარკვეულ შემთხვევებში, არის ზოგადი და საჭიროებს დაზუსტებას გაზომვადობის 
კუთხით (მაგალითად, მნიშვნელოვანია დაზუსტდეს, თუ რას მოიაზრებს პერმანენტული 
გრაფიკი, სისტემატური გამოკითხვა, განვითარება და სხვა); 

განვითარების სტრატეგიულ გეგმაში (2015-2022) არ არის ნათლად ასახული სტრატეგიული 
დაგეგმარების პროცესი, რომლითაც უნივერსიტეტი ხელმძღვანელობს სტრატეგიული 
განვითარებისა და სამოქმედო გეგმის შემუშავებისას, ამდენად მოთხოვნასთან 
შესაბამისობის დადგენა რთულია და საჭიროა დამატებითი დოკუმენტაციის წარმოდგენა; 

იკვეთება საკითხი, თუ რამდენად არის სტრატეგიული დაგეგმარების თანამონაწილეობითი 
პროცესი (სტუდენტების, დამსაქმებლების და სხვა დაინტერესებული მხარეების 
ჩართულობა), თუკი განვითარების სტრატეგიულ გეგმაში (2015-2022) აღნიშნულია, რომ 
დოკუმენტი წარმოადგენს მხოლოდ უნივერსიტეტის ადმინისტრაციის, ფაკულტეტების, 
დეპარტამენტების გუნდური მუშაობის პროდუქტს.  

ამავე დროს, ერთწლიან სამოქმედო გეგმაში (დანართი 2, 06.04.2017 – 06.04.2018) 
დაფიქსირებულია დაინტერესებული მხარეების თანამონაწილეობითობა. ამდენად, 
სრულფასოვანი შეფასებისათვის მნიშვნელოვანია არსებობდეს დამატებითი ინფორმაცია 
სტრატეგიული დაგეგმარების პროცესის შესახებ, რომლითაც უნივერსიტეტი 
ხელმძღვანელობს სტრატეგიული განვითარებისა და სამოქმედო გეგმის შემუშავებისას. 

სამოქმედო  გეგმაში (2017-2018) არასრულად არის ასახული უსდ-ს ფუნქციონირებისთვის 
აუცილებელი ყველა ასპექტი (მაგალითად, ინსტიტუციური განვითარება, პროგრამების 
დაგეგმვა და განხორციელება, სტუდენტთა კონტიგენტის დაგეგმა, კვლევითი საქმიანობა 
და სხვა) (დანართი 2). 

სამოქმედო  გეგმაში (2017-2018) წარმოდგენილია განსახორციელებელი აქტივობები, 
განსაზღვრულია განხორციელების ვადები და პასუხისმგებელი პირები. თუმცა, 
დოკუმენტში არ არის წარმოდგენილი შესაბამისი შესრულების კრიტერიუმები. გარდა 

 



ამისა, ბუნდოვანია საკითხი, თუ სამოქმედო  გეგმაში (2017-2018) წარმოდგენილი 
აქტივობები რა სახით არის დაკავშირებული განვითარების სტრატეგიულ გეგმაში (2015-
2022) წარმოდგენილ უსდ-ს მიზნებთან და ამოცანებთან (დანართი 1. გვ. 53-75). შესაბამისად, 
ღიად რჩება მოკლევადიანი სამოქმედო გეგმის ეფექტიანობის საკითხი. 

შეფასდა წარმოდგენილი განვითარების სტრატეგიული გეგმა (2015-2022), რომელშიც  
აღნიშნულია, რომ უნივერსიტეტი ქვეყნისა და საერთაშორისო დონეზე უმაღლესი 
განათლების სისტემის განვითარების შესაბამისად, პერიოდული თვითშეფასების 
შედეგებზე დაყრდნობით ახდენს სტრატეგიული განვითარების გეგმის განახლებას 
(დანართი 1, გვ. 7). მიუხედავად ამისა, წარმოდგენილ დოკუმენტზე (თავფურცელი) არ არის 
მითითებული ინფორმაცია (მაგალითად, დოკუმენტის თარიღი, ვერიისა და გადასინჯვის 
ნომერი) იმის თაობაზე, თუ უკანასკნელი 3 წლის პერიოდში, როდის შევიდა ცვლილება და 
რამდენჯერ მოხდა დოკუმენტის გადასინჯვა. ასევე, არც დოკუმენტის შინაარსში ჩანს, თუ  
რა პერიოდულობით (საჭიროებს დაკონკრეტებას) და რა პროცედურებით/მექანიზმებით 
ხორციელდება სტარეტგიული განვითარების გეგმის შესრულების მონიტორინგი და 
შეფასების შედეგებზე რეაგირება.  

უნივერსიტეტის მიერ წარმოდგენილ სტრატეგიული განვითარების გეგმის შესრულების 
ანგარიშებში (2015-2016; 2016-2017) არ არის წარმოდგენილი სტატისტიკური მონაცემების, 
კვლევების შედეგებისა და რაოდენობრივი მაჩვენებლების ანალიზი. მოცემულია მხოლოდ 
ფაქტობრივი ინფორმაცია (ანალიზის გარეშე) უნივერსიტეტის მიერ განხორციელებულ 
სხვადასხვა აქტივობებზე.  

გარდა ამისა, დოკუმენტის შინაარსი  არ ასახავს (არ ჩანს მკაფიო კავშირი) უნივერსიტეტის 
განვითარების სტრატეგიულ გეგმაში (2015-2022) წარმოდგენილი მიზნების შესრულების 
შედეგებს/ინდიკატორებს და ბუნდოვანი რჩება საკითხი, თუ რომელი სამოქმედო გეგმის 
დოკუმენტით გათვალისწინებული მიზნების (ამოცანების) შესრულების ანგარიშია 
წარმოდგენილი. კერძოდ, გრძელვადიან გეგმაში გაწერილია აქტივობები, ვადები და 
ინდიკატორები, მიუხედავად ამისა, შესრულების ანგარიშებში (დანართი 3, დანართი 4) არ 
არის ასახული შესაბამისი შედეგები და ანალიზი. მაგალითად, განვითარების სტრატეგიულ 
გეგმაში (2015-2022) დაფიქსირებულია, რომ: 

1. 2016 წელს განათლების  მეცნიერებათა  ფაკულტეტის  მიერ ჩატარდება საერთაშორისო 
კონფერენციის: ,,ინოვაცია, კვლევა, სწავლება“ (გვ. 18); 

2. 2016 წელს მოეწყობა  იმიტირებული სასამართლო დარბაზი (გვ. 66); 
3. 2015 - 2017 წლებში განხორციელდება პროფესიული პროგრამები: ,, სასტუმროსა და 

რესტორნის მენეჯმენტი,,  საფინანსო, საბანკო და სადაზღვევო საქმე,,     ,,ფარმაცევტის 
თანაშემწე’’  ტყისმჭრელი (ტაქსატორი), თექის ხელოსანი, კბილის ტექნიკოსი, 
დეკორატიულ-გამოყენებითი ქსოვილები, სამოსის დიზაინი.მოდულური 
საგანმანათლებლო პროგრამები: ,,საბავშვო ბაღის აღმზრდელი-პედაგოგი“, ,,თექის 
ოსტატი’’, ,,ბიბლიოთეკარი’’ (გვ. 64) და სხვა. 

სტრატეგიული გეგმის შესრულების ანგარიშებში ამ პუნქტების შესრულება არ არის 
მითითებული.  

 



განვითარების სტრატეგიულ გეგმაში (2015-2022) წარმოდგენილია ცალკეული 
ფაკულტეტების  2015-2022 წლის მიზნები/ამოცანები/ამოცანის შესრულების საზომები 
(დანართი 1, გვ. 10-35). მიუხედავად ამისა, შესრულების ანგარიშებში (2015-2017) არ არის 
წარმოდგენილი ანალიზი ცალკეული ფაკულტეტების განვითარების სტრატეგიული გეგმის 
განხორცილების შესახებ და ასევე, მათი როლის შესახებ დანართი 1-ში ასახული 
უნივერსიტეტის საერთო მიზნები/ამოცანები და საპროგნოზო ნიშნულების მიღწევის 
კუთხით (გვ. 53-74). აღნიშნული  მნიშვნელოვანია, რათა სრულფასოვნად შეფასდეს, თუ 
რამდენად ეფექტიანად უზრუნველყოფს უსდ-ს სტარტეგია დაწესებულების მიზნების 
მიღწევას.  

 
მტკიცებულებები/ინდიკატორები 

o განვითარების სტრატეგიული გეგმა (2015-2022); 
o ერთწლიანი სამოქმედო გეგმა (06.04.2017 – 06.04.2018); 
o სტრატეგიული განვითარების გეგმის შესრულების ანგარიში (2015-2016); 
o სტრატეგიული განვითარების გეგმის შესრულების ანგარიში (2016-2017). 

 
რეკომენდაციები:  

o აუცილებელია შემუშავდეს სტრატეგიული გეგმის შემუშავების წესი/პროცედურა, 
რითაც უზრუნველყოფილი იქნება ყველა დაინტერესებული მხარეთა ჩართულობა, 
ასევე, შესრულებული სამუშაოების შეფასების სისტემა, სტრატეგიის გადახედვის 
პერიოდულობა და პროცედურები.  

o იმისათვის, რომ  წარმოდგენილი შვიდწლიანი განვითარების სტრატეგიული გეგმა 
(2015-2022) იყოს მოქმედი/ფუნქციური დოკუმენტი, მნიშვნელოვანია უსდ-ს მიერ 
შემუშავებული მოკლევადიანი/საშუალოვადიანი სამოქმედო გეგმები 
ეყრდნობოდეს/ასახავდეს და დაკავშირებული იყოს სწორედ გრძელვადიან 
სტრატეგიასთან (მიზნებთან, ამოცანებთან, განხორციელების გზებთან, შესრულების 
ინდიკატორებთან/საპროგნოზო მაჩვენებლებთან); 

o სტრატეგიული სამოქმედო გეგმის შესრულების ანგარიშებში აუცილებელია 
წარმოდგენილი იყოს: არა მხოლოდ ფაქტობრივი ინფორმაცია, არამედ 
სტატისტიკური მონაცემები, შედეგების შეფასება და ანალიზი. 

o ანალიზი აუცილებელია მოიცავდეს არა მარტო მიმდინარე წლის სამოქმედო გეგმით 
გათვალისწინებული მიზნების/ამოცანების შესრულების შედეგებს, არამედ 
გრძელვადიანი განვითარების სტრატეგიული გეგმით გათვალისწინებული 
მიზნების/ამოცანების შესრულების საკითხებს (შედარებითი ანალიზი საპროგნოზო 
მაჩვენებლებთან/ნიშნულებთან მიმართებაში) (განვითარების სტრატეგიული გეგმა 
(2015-2022); დანართი 1, გვ. 53-74), რათა შესაძლებელი გახდეს იმის შეფასება, თუ 
რამდენად უახლოვდება ან შორდება უსდ 2022 წლის საპროგნოზო მდგომარეობას. 

o რეკომენდებულია ანგარიშებში წარმოდგენილი იყოს მხოლოდ რელევანტური 
ინფორმაცია, სტრუქტურირებული სახით და სისტემურად, რათა ნათლად ჩანდეს 

 



სამოქმედო გეგმაში წარმოდგენილი საპროგნოზო მაჩვენებელების  შერულების 
ხარისხი;  

 

 
2. შიდა ხარისხის უზრუნველყოფის მარეგულირებელი დოკუმენტაცია  

 
მოთხოვნის მიუხედავად, უნივერსიტეტმა ექსპერტთა ჯგუფს არ მიაწოდა შიდა ხარისხის 
უზრუნველყოფის მარეგულირებელი დოკუმენტაცია, ამის ნაცვლად უნივერსიტეტის მიერ 
მოწოდებულია ხარისხის უზრუნველყოფის სამსახურის დებულება.  
უნივერისტეტში ხარისხის მართვის არსებული პრაქტიკა ნაწილობრივ აღწერილია 
უნივერსიტეტის 2015-2022 წწ-ბის განვითარების სტრატეგიულ გეგმაში (დანართი 1, თავი V, 
ხარისხის უზრუნველყოფის მექანიზმები). გეგმაში მოყვანილი ინფორმაცია არის ზოგადი, 
თუმცა ჩამოთვლილია შიდა ხარისხის სისტემის შეფასების მეთოდები, კრიტერიუმები და 
მოხსენებულია რომ უნივერსიტეტს შემუშავებული აქვს სპეციალური ფორმები და 
ინსტრუქციები. თუმცა აღნიშნული ინფორმაცია არ შეიცავს ხარისხის მართვის კონკრეტული 
პროცედურების შინარსობრივ აღწერას.  
ექსპერტთა მიერ ასევე მოთხოვნილ იქნა სტუდენტთა და პროფესორთა გამოკითხვის 
შედეგები და მათი ანალიზი. უნივერსიტეტის მიერ მოწოდებულ იქნა სხვადასხვა სახის 
გამოკითხვები: სტუდენტთა კმაყოფილება ლექტორებით, დამსაქმებელთა გამოკითხვა, 
პროფესორთა გამოკითხვა. ასევე მოწოდებულ იქნა გამოცდების შედეგები. მოწოდებული 
გამოკითხვები ჩატარებულია 2012-2018 წლებში. გამოკითხვის ტიპი არის მეტწილად 
პირდაპირი ანკეტირების, რაც ვერ უზრუნველყოფს გამოკითხულის სრულ გულწრფელობას. 
მაგ.,  2016 წელს ჩატარებული სტუდენტთა გამოკითხვა, რომელიც მიზნად ისახავდა 
სტუდენტთა მიერ ცალკეული პროფესორებით კმაყოფილების შემოწმებას, შედგება ისეთი 
კითხვებისგან, რომლებიც ვერ ავლენენ სპეციფიკურ პრობლემებს. გამოყენებული კითხვებია 
(ფრჩხილებში მითითებულია ერთ-ერთ პროფესორთან დაკავშირებული პასუხები):  

• რამდენად ხშირად გიცდებათ ლექცია მისი მიზეზით? (89% არასდროს, 11% 
იშვიათად) 

• როგორ შეაფასებდით მის მიერ ჩატარებული ლექციის ხარისხს? (56% ძალიან 
მაღალი, 44% მაღალი) 

• ისურვებდით თუ არა მასთან შემდგომი ურთიერთობის გაგრძელებას? (100% 
დიახ) 

• გთხოვთ მოკლედ/ზოგადად შეაფასოთ თქვენი ლექტორი 
(მხიარული/გვახალისებს - 37%,“მაგარი ლექტორი, სუპერ კაცი”  -  13%, თავისი 
საქმის პროფესიონალი -13%, იშვიათი ადამიანი, არაჩვეულებრივად კარგი - 
13%, მეგობრული - 12%, მინდა რომ შემდეგ სემესტრშიც გვასწავლოს- 12%)  . 
 

კითხვარების არაეფექტურობა ჩანს ასევე პროფესორ-მასწავლებელთა გამოკითხვაში. მაგ., 
2017 წელს განათლების მეცნიერებებთან დაკავშირებულ გამოკითხვაში 10 კითხვაზე 
პასუხები არის ან „სრულიად ვეთანხმები“, ან „ვეთანხმები“.  
 
მოწოდებული კითხვარებიდან არ ჩანს მათი ჩატარების პერიოდულობა. რადგან კითხვარებს 
თან არ ახლდა მის შედეგებზე დაყრდნობით შემუშავებულ ცვლილებისა შინაარსისა ან/და 

 



პროცესის აღმწერი რაიმე დოკუმენტი, ამიტომ ექსპეტთა ჯგუფი მოკლებული იყო 
შესაძლებლობას შეეფასებინა ცვლილებათა რელევანტურობისა და პროცესის ეფექტიანობის 
საკითხები.  
დამსაქმებელთა გამოკითხვა ჩატარებულია მცირე რაოდენობის დამსაქმებლებთან და არაა 
განხილული პროგრამების გაუმჯობესებაზე მიმართული საკითხები.  მაგ., 2018 წელს 
გამოიკითხა სულ 5 დამსაქმებელი, მათ შორის ერთი არის თვითონ თელავის სახელმწიფო 
უნივერსიტეტის ადმინისტრაციის ხელმძღვანელი. გამოკითხვა შედგებოდა სულ სამი 
კითხვისგან: 

• ქვემოთ ჩამოთვლილი კომპეტენციებიდან ხუთბალიანი სისტემით  როგორ 
შეაფასებდით თესაუ-ს კურსდამთავრებულების პროფესიულ შესაძლებლობებს? 
(დაფიქსირებული პასუხები: ძალიან კარგი, კარგი);  

• თუ არის რაიმე სპეციფიკური პრობლემები და ახალი მოთხოვნები აღნიშნულ 
სფეროში, რომლებიც საჭიროა აისახოს პროგრამაში?  

• თქვენი აზრით, რამდენად ადეკვატურად არიან მომზადებულნი თესაუ-ს 
კურსდამთავრებულები პროფესიული საქმიანობისათვის და რა პრობლემებს ხედავთ 
ამ კუთხით? (100% აფიქსირებს, რომ კურსდამთავრებულები ადეკვატურად არიან 
მომზადებული).  

 
გამოცდების შედეგების ცხრილით ჩანს, რომ 2013-დან 2018 წლამდე იმ სტუდენტთა 
რაოდენობა, ვინც გამოცდაზე იღებს 50%-ზე ნაკლებ შეფასებას, არ მცირდება და 2018 
წლისთვის არის 76%. სასურველია, უნივერსიტეტმა აჩვენოს, თუ რა კონკრეტული 
მექანიზმები აქვს შემუშავებული ამ მაჩვენებლის შესამცირებლად.  
 

 
მტკიცებულებები/ინდიკატორები 
 

o სტრატეგიული განვითარების გეგმა;   
o ხარისხის უზრუნველყოფის სამსახურის დებულება;  
o უსდ-ს მიერ მოწოდებული გამოკითხვები (2012-2018 წლებში, სულ 28 

გამოკითხვა);  
o გამოცდების შედეგების ცხრილი; 

რეკომენდაციები:  

o მნიშვნელოვანია, რომ უნივერსიტეტს შეეძლოს, დოკუმენტურად 
დაადასტუროს შემუშავებული შიდა ხარისხის უზრუნველყოფის 
მექანიზმების განხორციელების პროცესები;   

o სტუდენტთა და პროფესორთა გამოკითხვა უნდა ჩატარდეს ანონიმურად, 
სასურველია უნივერსიტეტის შიდა საინფორმაციო სისტემის საშუალებით, 
რომ უზრუნველყოს გამოკითხულთა გულწრფელობა და ინფორმაციის 
სისწორე; 

o კითხვარები უნდა იყოს შედგენილი იმგვარად, რომ შესაძლებელი იყოს 
პროგრამების, კურსებისა და სტუდენტების მომსახურების ხარისხთან 
დაკავშირებული კონკრეტული პრობლემების გამოვლენა; 

 



o ხარისხის უზრუნველყოფის მიზნით, აუცილებელია, რომ ერთი და იგივე 
ტიპის გამოკითხვები ტარდებოდეს წინასწარ განსაზღვრული 
პერიოდულობით, რათა შესაძლებელი იყოს პროგრამის თუ სწავლების 
ხარისხის გაუმჯობესების ტენდენციაზე დაკვირვება;   

o ხარისხის უზრუნველყოფის სამსახურმა უნდა მოახდინოს კითხვარების 
შედეგების სრული ანალიზი და შეიმუშავოს კონკრეტული ქმედებები 
გამოკითხვის შედეგად გამოვლენილი ხარვეზების აღმოფხვრის მექანიზმები; 

o უნივერსიტეტმა უნდა ჩაატაროს გამოცდების შედეგების ანალიზი და 
შეიმუშავოს კონკრეტული ქმედებები სტუდენტთა აკადემიური მოსწრების 
გასაუმჯობესებლად.  

 
  
 

3. სტრუქტურული  ერთეულების   ფუნქციების  განმსაზღვრელი 
დოკუმენტი/დოკუმენტები;  
 

უნივერსიტეტის მიერ მოწოდებული იყო შემდეგი სამსახურების დებულებები: 
ბიბლიოთეკის, ადმინისტრაციის, დაცვის სამსახურის, ინფორმაციული ტექნოლოგიების 
სამსახურის, იურიდიული სამსახურის, კანცელარიის, მატერიალური რესურსების მართვის 
სამსახურის, საერთაშორისო ურთიერთობის სამსახურის, საზოგადოებასთან ურთიერთობის 
სამსახურის, საფინანსო სამსახურის, ხარისხის უზრუნველყოფის სამსახურის.  
სამსახურების დებულებები ძირითადად შეესაბამება სტანდარტით დადგენილ მოთხოვნებს. 
ბიბლიოთეკის დებულებაში არ ჩანს ელექტრონული ბაზებით ან ელექტრონული 
ბიბლიოთეკით სარგებლობის წესები. სასურველია, უნივერსიტეტმა უზრუნველყოს 
სტუდენტები და პროფესორ-მასწავლებლები ელექტრონული ბიბლიოთეკით. 
განსაკუთრებით სამაგისტრო და სადოქტორო საფეხურის სტუდენტებისა და 
პროფესორებისთვის მნიშვნელოვანია, უნივერსიტეტს ჰქონდეს წვდომა საერთაშორისო 
ელექტრონულ ბაზებზე პროგრამების შესაბამისი სპეციფიკით.  
 
უნივერსიტეტის მიერ მოწოდებულ სტრუქტურაში არ ჩანს სტუდენტთა მომსახურების ან 
კარიერული განვითარების ცენტრი, ან სამსახური, რომელიც ამ ფუნქციას ითავსებს.  
მნიშვნელოვანია, რომ უნივერსიტეტში შეიქმნას სტუდენტთა მომსახურების ცენტრი, 
რომელიც უზრუნველყოფს სტუდენტთა მომსახურების ხარისხის ამაღლებას და 
ექსტრაკურიკულური აქტივობების მიწოდებას. ასევე მნიშვნელოვანია კარიერული ცენტრის 
არსებობა, რომელიც ხელს შეუწყობს უნივერსიტეტის ურთიერთობას პოტენციურ 
დამსაქმებლებთან, სტუდენტების სტაჟირებისა და კურსდამთავრებულთა დასაქმების 
პროგრამებს.  

 
მტკიცებულებები/ინდიკატორები 

• უსდ ბიბლიოთეკის დებულება,  
• უსდ ადმინისტრაციის დებულება,  
• დაცვის სამსახურის დებულება,  
• ინფორმაციული ტექნოლოგიების სამსახურის დებულება,  
• იურიდიული სამსახურის დებულება,  

 



• კანცელარიის დებულება,  
• მატერიალური რესურსების მართვის სამსახურის დებულება,  
• საერთაშორისო ურთიერთობის სამსახურის დებულება,  
• საზოგადოებასთან ურთიერთობის სამსახურის დებულება,  
• საფინანსო სამსახურის დებულება,  
• ხარისხის უზრუნველყოფის სამსახურის დებულება. 

რეკომენდაციები:  

o მნიშვნელოვანია, რომ უნივერსიტეტში შეიქმნას სტუდენტთა მომსახურების 
და კარიერული განვითარების ცენტრები; 

o მნიშვნელოვანია, რომ უნივერსიტეტს ჰქონდეს წვდომა საერთაშორისო 
ელექტრონულ ბაზებზე, რომლებიც შეესაბამება თითოეული პროგრამის 
სპეციფიკას.   

 
4. ბოლო  5  წლის  განმავლობაში  სტუდენტების  ჩარიცხვის  მაჩვენებლები  და  ზოგადი 

ტენდენცია;  

უნივერსიტეტის მიერ მოწოდებულ იქნა სტუდენტთა ჩარიცხვის მაჩვენებლები წლების 
მიხედვით. 2013-2018 წლებში 22 საბაკალავრო პროგრამიდან 7 ინარჩუნებს ან  ზრდის 
ჩარიცხულ სტუდენტთა რაოდენობას. 10 საბაკალავრო პროგრამაზე ძალიან მცირეა (0-დან 4 
სტუდენტამდე) მიმდინარე სასწავლო წელს ჩარიცხულ სტუდენტთა რაოდენობა: აგრონომია, 
გეოგრაფია, ეკოლოგია, ინფორმაციული ტექნოლოგიები, მათემატიკა, სატყეო საქმე, სპორტი, 
ფიზიკა, ფრანგული ენა და ლიტერატურა, გერმანული ენა და ლიტერატურა. რამდენიმე 
საბაკალავრო პროგრამაზე 2013-2018 წლებში საგრძნობლად იკლო ჩარიცხულ სტუდენტთა 
რაოდენობამ:  

o ინგლისური ენის და ლიტერატურის პროგრამაზე - 20-დან 4-მდე; 
o ტურიზმის პროგრამაზე  - 48-დან 2-მდე; 
o საჯარო მმართველობა - 70-დან 14-მდე; 
o ჟურნალისტიკა - 23-დან 1-მდე.   

მსგავსი პრობლემები აღინიშნება ბიოლოგიის, მეტეოროლოგია-კლიმატოლოგიის და 
ფუნქციათა თეორიის და ფუნქციონალური ანალიზის სამაგისტრო პროგრამებზე, სადაც 2017 
წელს არცერთი სტუდენტი არ ჩარიცხულა.  

ასევე არცერთი სტუდენტი არ ჩარიცხულა 2017 წელს ახალი და უახლესი ისტორიის, 
ბიომრავალფეროვნების, განათლების, კომპიუტერული მეცნიერებების, ფილოლოგიის, 
ფუნქციათა თეორიის და ფუნქციონალური ანალიზის, ეკონომიკის სადოქტორო 
პროგრამებზე. სადოქტორო პროგრამებში ჯამურად აღინიშნება სტუდენტთა მიხედვით: 59-
დან 12-მდე 2013-დან 2017 წლამდე.  

წარმოდგენილი დოკუმენტაციით ვერ დგინდება, ხდება თუ არა მცირეკონტიგენტიან 
პროგრამებზე აბიტურიენტთა პროგრამაზე ჩაბარების დაბალი ინტერესის მიზეზების 
ანალიზი და არსებობს თუ არა სტუდენტების მოზიდვის მექანიზმები. მხოლოდ 
სტრატეგიულ გეგმაში ზუსტ და საბუნებისმეტყველო მეცნიერებათა ფაკულტეტის 
სტრატეგიული განვითარების გეგმაში (დანართი 1, თავი 1, პუნქტი 3) მიზან 5-ში არის 

 



აბიტურიენტთა მოზიდვაზე საუბარი „ეფექტური და ძლიერი პიარ კამპანიების მეშვეობით 
ფაკულტეტზე აბიტურიენტების მოზიდვა და მათი რიცხვის ყოველწლიურად ზრდა 
საშუალოდ 20 სტუდენტით კახეთის რეგიონის შრომის ბაზრის მოთხოვნებიდან 
გამომდინარე“ თუმცა რადგან ანგარიშებში ამ მიზნის შესრულების შესახებ არ არის საუბარი, 
ხოლო 2015-2017 წწ-ში ჩარიცხვის მაჩვენებლებით თუ ვიმსჯელებთ, სტრატეგიული მიზანი 
მიღწეული ვერ იქნა სწავლების სამივე საფეხურზე : 2015 წ ჩარიცხული 47 სტუდენტი, აქედან 
მობილობით  7, 2016 წ ჩარიცხული 54 სტუდენტი, აქედან მობილობით 15, 2017 წ ჩარიცხული 
31 სტუდენტი, აქედან მობილობით 13) 

 
მტკიცებულებები/ინდიკატორები 

o სტრატეგიული განვითარების გეგმა;  
o 2015-2016 წელს უსდ სტრატეგიული განვითარების გეგმის შესრულების 

ანგარიში; 
o 2016-2017 წელს უსდ სტრატეგიული განვითარების გეგმის შესრულების 

ანგარიში;     
o სტუდენტთა ჩარიცხვის დინამიკის ცხრილი (2013 - 2017); 

  
 

რეკომენდაციები:  

o მნიშვნელოვანია, რომ უნივერსიტეტმა შეიმუშავოს მექანიზმები 
მცირეკონტიგენტიან პროგრამებზე სტუდენტების მოსაზიდად; 

o უსდ-მ უნდა გამოავლინოს კონკრეტულ პროგრამებზე ჩარიცხულ 
სტუდენტთა რაოდენობის კლების მიზეზები; 

o მნიშვნელოვანია, რომ ახალი პროგრამების შემუშავებისას უნივერსიტეტმა 
უზრუნველყოს ყველა დაინტერესებული მხარის ჩართულობა და ჩაატაროს 
წინასწარი კვლევები, რომ თავიდან აირიდოს ისეთი პროგრამების 
განხორციელება, სადაც სტუდენტთა მცირე კონტიგენტი ვერ 
უზრუნველყოფს პროგრამის მდგრადობას.     

 
 

5. პროგრამების  მიხედვით  განხორციელებული  ანალიზი,  თუ  რამდენად  შეესაბამებ
ა პროგრამის განმახორციელებელი პერსონალის რაოდენობა სტუდენტების 
რაოდენობას. 
 

მოთხოვნის მიუხედავად, უნივერსიტეტმა ექსპერტთა ჯგუფს არ მიაწოდა პროგრამების 
მიხედვით განხორციელებული ანალიზი და აკადემიური პერსონალის  საათობრივი 
დატვირთვის მაჩვენებლები. მოწოდებულია ცხრილები, რომელიც ასახავს თითოეულ 
პროგრამაში ჩართული პერსონალის რაოდენობას და სტუდენტების რაოდენობას. ვინაიდან 
ერთი და იგივე პროფესორი შეიძლება იყოს ჩართული რამდენიმე პროგრამაში, ეს ცხრილი არ 
იძლევა საშუალებას, სათანადოდ შეფასდეს პროგრამის განმახორციელებელი პერსონალის 
რაოდენობა სტუდენტთა რაოდენობის მიხედვით. პირდაპირი რაოდენობრივი შეფასებით 

 



სტუდენტების რაოდენობის ადეკვატურია. უნივერსიტეტს შემუშავებული აქვს 
აფილირებულ და მოწვეულ პროფესორთა დატვირთვის წესები, რომლის მიხედვით 
პროფესორებს გააჩნიათ ისეთი საათობრივი დატვირთვა, რაც მათ შესაძლებლობას აძლევს, 
სრულყოფილად ჩაერთონ უსდ-ს სასწავლო და კვლევით პროცესებში.  

 

მტკიცებულებები/ინდიკატორები 

o სტუდენტთა და პერსონალის თანაფარდობის ცხრილი; 
o აკადემიური პერსონალის წლიური დატვირთვის წესი; 

 

  რეკომენდაცია :  

o სასურველია, უნივერსიტეტმა განსაზღვროს თითოეული პროფესორის 
საათობრივი დატვირთვის ბადე ყველა პროგრამის მიხედვით 

 

 

დანართი: 

1. უსდ სტრატეგიული განვითარების გეგმა; 
2. უსდ ერთწლიანი სამოქმედო გეგმა; 
3. 2015-2016 წელს უსდ სტრატეგიული განვითარების გეგმის შესრულების ანგარიში; 
4. 2016-2017 წელს უსდ სტრატეგიული განვითარების გეგმის შესრულების ანგარიში;    
5. სტუდენტთა ჩარიცხვის დინამიკის ცხრილი (2013 - 2017); 
6. სტუდენტთა და პერსონალის თანაფარდობის ცხრილი; 
7. აკადემიური პერსონალის წლიური დატვირთვის წესი; 
8. უსდ ბიბლიოთეკის დებულება; 
9. უსდ ადმინისტრაციის დებულება;  
10. დაცვის სამსახურის დებულება;  
11. ინფორმაციული ტექნოლოგიების სამსახურის დებულება;  
12. იურიდიული სამსახურის დებულება;  
13. კანცელარიის დებულება;  
14. მატერიალური რესურსების მართვის სამსახურის დებულება;  
15. საერთაშორისო ურთიერთობის სამსახურის დებულება;  
16. საზოგადოებასთან ურთიერთობის სამსახურის დებულება;  
17. საფინანსო სამსახურის დებულება;  
18. ხარისხის უზრუნველყოფის სამსახურის დებულება; 
19. უსდ-ს მიერ მოწოდებული გამოკითხვები (2012-2018 წლებში, სულ 28 გამოკითხვა);  
20. გამოცდების შედეგების ცხრილი.   

 

 


